
8 ნარჩენი ენერგეტიკული ნაზავი.



საერთაშორისო ხელშეკრულებებით ნაკისრი
ვალდებულებები.

2014 წლის 27 ივნისს ხელი მოეწერა „ერთის მხრივ, საქართველოსა და მეორეს მხრივ,
ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს
შორის ასოცირების შესახებ შეთანხმებას“, რომელიც რატიფიცირებული იქნა საქართველოს
პარლამენტის მიერ 2014 წლის 18 ივლისს. იგი სრულად ძალაში 2016 წლის 1 ივლისს შევიდა.
აღნიშნული ხელშეკრულება ყოვლისმომცველია და მიზნად ისახავს მხარეთა შორის
ურთიერთობების რეგულირებას. იგი ძირითადი ინსტრუმენტია, რომლითაც პარტნიორი
ქვეყნის სტანდარტების მიახლოვება ხდება ევროკავშირის ნორმებსა და რეგულაციებთან.
ხელშეკრულებას აქვს 34 დანართი, რომელიც შეიცავს იმ სამართლებრივი აქტების
კონკრეტულ ჩამონათვალს, რომლის ეროვნულ კანონმდებლობაში გადმოტანისა და
დანერგვის ვალდებულებაც საქართველოს აქვს. რაც შეეხება, კონკრეტულად ენერგეტიკის
სექტორს და მასთან დაკავშირებულ საკითხებს 25-ე დანართი არეგულირებს. 25-ე დანართში
ჩამოთვლილ დირექტივებს იმპლემენტაციის განსხვავებული ვადები აქვს. კონკრეტულად,
მათში მითითებულის ენერგეტიკული გაერთიანების მიერ დაწესებული ვადები დაცვის
ვალდებულება. 
ენერგეტიკული გაერთიანება საერთაშორისო ორგანიზაციაა, რომელიც 2005 წელს შეიქმნა,
ხოლო დამფუძნებელ ხელშეკრულებას ხელი 2006 წელს მოეწერა. იგი აერთიანებს
ევროკავშირის არაწევრ მეზობელ სახელმწიფოებს და მიზნად ისახავს ევროკავშირის
ენერგეტიკული კანონმდებლობის გავრცელებას. მიზნების მისაღწევად ენერგეტიკული
გაერთიანების სამდივნო შეიმუშავებს ევროკავშირის სამართლებრივი აქტების
ადაპტირებულ ვერსიებს, რომელთა დანერგვა უკეთ შესაძლებელია წევრი
სახელმწიფოებისთვის. ენერგეტიკული გაერთიანების მიერ დაკისრებული ვალდებულებების
შესრულების მონიტორინგს საბოლოოდ ახორციელებს ევროკომისია. აღნიშნული
ორგანიზაციასთან მიერთების ოქმს საქართველომ 2016 წელს მოაწერა ხელი სარაევოში
გამართულ მინისტერიალზე. იმ სამართლებრივ აქტებს შორის, რომლის გადმოტანის
ვალდებულებაც საქართველოს დაეკისრა არის განახლებადი ენერგიის დირექტივაც 2009/28,
რომლშიც მოწესრიგებულია წარმოშობის სერტიფიკატების სამართლებრივი რეგულირების
საკითხები.    

წარმოშობის სერტიფიკატების არსი

წარმოშობის სერტიფიკატი წარმოადგენს ელექტრონული დოკუმენტს, რომელიც ადასტურებს,
რომ მომხმარებლისთვის მიწოდებული ელექტროენერგიის წილი განახლებადი წყაროებიდან
არის წარმოებული. აღნიშნული სერტიფიკატი საბოლოო მომხმარებლისთვის გამჟღავნების
შემდეგ ითვლება გამოყენებულად და უქმდება სისტემიდან. მას აქვს თავისი ღირებულება,
რომელსაც იხდის შემძენი. იგი ექვემდებარება ტრანზაქციას, როგორც ეროვნულ დონეზე ისე
ქვეყნის საზღვრებს გარეთ. ეს მექანიზმი განახლებადი წყაროებიდან ელექტროენერგიის
გენერაციის ობიექტს უჩენს ინტერესს დარეგისტრირდეს პლატფორმაზე, მიიღოს
სერტიფიკატები და შემდეგ გაყიდოს ისინი ცალკეულ მომხმარებლებსა თუ კომპანიებზე.
გარდა ამ აშკარა სარგებლისა, რომელიც განახლებადი ენერგიის წარმოებასა და
გამოყენებას ახლავს, მომხმარებელს უჩნდება არჩევანი შეიძინოს „მწვანე“ ენერგია.
საქართველოში ჯერჯერობით გაიცემა მხოლოდ განახლებადი წყაროებიდან  მიღებული
ელექტროენერგიის წარმოშობის სერტიფიკატები.

ევროკავშირთან ასოცირების შეთანხმებითა და ენერგეტიკული გაერთიანების დამფუძნებელ

ხელშეკრულებასთან საქართველოს მიერთების ოქმით ნაკისრი ვალდებულებების

შესაბამისად, შესაბამისად, 2019 წელს მიღებულ იქნა საქართველოს კანონი „განახლებადი

წყაროებიდან ელექტროენერგიის წარმოებისა და გამოყენების წახალისების შესახებ“.
კანონის მე-15 მუხლის მიხედვით, საქართველოს აქვს ვალდებულება დანერგოს

განახლებადი წყაროებიდან მიღებული ელექტროენერგიის წარმოშობის სერტიფიკატების

სისტემა, ამავე მუხლის მე-2 პუნქტის თანახმად სერტიფიკატების გამცემ ორგანოდ

განისაზღვრა გადამცემი სისტემის ოპერატორი - სს „საქართველოს სახელმწიფო

ელექტროსისტემა“ (შემდეგში - „სსე“). რეესტრის ფუნქციონირების წესები კი განისაზღვრა
საქართველოს ენერგეტიკისა და წყალმომარაგების მარეგულირებელი ეროვნული კომისიის
(შემდეგში - „კომისია“) № 58-ე დადგენილებაში „განახლებადი წყაროებიდან მიღებული

ელექტროენერგიის წარმოშობის სერტიფიკატების გაცემის წესის დამტკიცების შესახებ“
(შემდგომში „სერტიფიკატების გაცემის წესი“). სსე ვალდებულია აწარმოოს რეესტრი,
რომელიც წარმოადგენს წარმოშობის სერტიფიკატის გაცემისა და გადაცემის მიზნით

შექმნილ ადმინისტრირებულ ელექტრონულ სისტემას. ხოლო განახლებადი წყაროებიდან

მიღებული ელექტროენერგიის წარმოშობის სერტიფიკატის გაცემის წესის შემუშავებასა და

პროცესის მონიტორინგზე პასუხისმგებელი ორგანოს წარმოადგენს კომისია. კომისიის 2024
წლის 28 ნოემბრის № 31 დადგენილებით სერტიფიკატების გაცემის წესში ცვლილებები

შევიდა. აღნიშნული ცვლილებების შედეგად № 58 დადგენილებას დაემატა სერტიფიკატების

გამჟღავნების წესი, იმპორტ-ექსპორტის რეგულირება და ნარჩენი ნაზავის გაანგარიშების
მეთოდოლოგია. მეთოდოლოგიაზე დაყრდნობით სსე 2023 წლიდან ითვლის ნარჩენ

ენერგეტიკულ ნაზავს ყოველწლიურად და ანგარიშს უგზავნის კომისიას.

ეროვნული კანონმდებლობა წარმოშობის სერტიფიკატების სისტემის
შესახებ

ენერგეტიკულმა გაერთიანებამ ევროკავშირის „სუფთა ენერგიის პაკეტის“ დანერგვის მიზნით,
კერძოდ, ევროკავშირის REDII (2018/2001) დირექტივის ვალდებულებების შესასრულებლად,
უზრუნველყო ენერგეტიკული გაერთიანების ხელშემკვრელი ქვეყნებისთვის რეგიონალური

სერტიფიკატების სისტემის ჩამოყალიბების ხელშეწყობა. ენერგეტიკული გაერთიანების მიერ
სერტიფიკატების რეესტრის პლატფორმად GREXEL-ის პლატფორმა იქნა ტენდერის გზით
არჩეული. საქართველომ ენერგეტიკული გაერთიანების ქვეყნებს შორის პირველმა დანერგა

GREXEL-ის პლატფორმა, შემდგომში მას შეუერთდნენ ენერგეტიკული გაერთიანების სხვა
ქვეყნებიც. აღნიშნული პლატფორმით ხორციელდება სერტიფიკატების რეგიონალური

სისტემის მართვა ენერგეტიკული გაერთიანების ქვეყნებს შორის, რაც გულისხმობს

სერტიფიკატების გადაცემას სისტემაში ჩართულ ქვეყნებს შორის.

წარმოშობის სერტიფიკატების რეესტრი  GREXEL-ის პლატფორმა

ევროპის სერტიფიკატების გამცემ ორგანოთა ასოციაცია - AIB HUB

ევროპის მასშტაბით წარმოშობის სერტიფიკატების გადაცემის უზრუნველსაყოფად

შექმნილია AIB HUB - წარმოშობის სერტიფიკატების გამცემ ორგანოთა ასოციაცია, რომელიც

აყალიბებს ევროპის ენერგეტიკული სერტიფიკატების სისტემას (European Energy Certificate
System - EECS). AIB HUB ხელს უწყობს მის წევრ ქვეყნებს შორის სერტიფიკატების

ტრანსფერს ,მათ შორის, GO სერტიფიკატების საერთაშორისო გადაცემისას უზრუნველყოფს

სერტიფიკატების რეესტრების დაკავშირებას, IT მხარდაჭერას და ახდენს წევრი

ორგანოებისთვის საერთო წესებისა და პრაქტიკის ჰარმონიზაციას.

სსე-ს AIB HUB-ის ურთიერთობა

სსე 2023 წლის ბოლოს გახდა AIB HUB-ის დამკვირვებელი წევრი, რომლის ფარგლებშიც მას
აქვს შესაძლებლობა, გაეცნოს AIB HUB-ის მუშაობის სპეციფიკას და მიიღოს ინფორმაცია

წარმოშობის სერტიფიკატებით ევროპის მასშტაბით ვაჭრობის შესახებ. დამკვირვებლის

სტატუსის ფარგლებში, სსე-ს გამოცდილებას უზიარებენ AIB HUB-ის წევრები - ევროპის
სერტიფიკატების გამცემი ორგანოები და ჰაბის ექსპერტები. სსე-ს, როგორც ჰაბის

დამკვირვებელ წევრი აქტიურად ერთვება სამუშაო, სქემის ჯგუფისა და გენერალურ

შეხვედრებში, ასევე, აქვს წვდომა AIB HUB-ის პლატფორმის გარკვეულ განყოფილებებზე. სსე
ჩართულია AIB HUB-ის გუნდთან და ენერგეტიკულ გაერთიანებასთან ერთად წარმოშობის
სერტიფიკატების რეგიონული სისტემის განვითარებაში.

ტრანზაქციების შესახებ ინფორმაცია.

წელი გაცემული გადაცემული გაუქმებული გამოთხოვილი ვადაგასული

2023 6372261 550989 550521 9100 5812640

2024 5276673 2074229 1975395 0 2392903

წარმოშობის სერტიფიკატების სისტემა საქართველოში აქტიურად დაინერგა 2023 წლიდან, როდესაც სს „საქართველოს
სახელმწიფო ელექტროსისტემა“ რეესტრის ადმინისტრირებას შეუდგა. 2024 წელს პლატფორმის გამოყენება ეტაპობრივად
გაიზარდა: გაიზარდა მონაწილეთა რიცხვი, განსაკუთრებით გენერაციის ობიექტების და ასევე  სერტიფიკატების გაცემის
მაჩვენებელი.
2024 წელს სერტიფიკატები ავტომატურად გაიცემოდა განახლებადი ენერგიის გამომუშავების შესაბამისად, სრულ
მოცულობაზე თუმცა წლის ბოლოს სისტემაში მნიშვნელოვანი რეფორმა განხორციელდა 2025 წლიდან სერტიფიკატების
გაცემისთვის საჭირო გახდა გენერაციის ობიექტების მიერ მოთხოვნის დაფიქსირება.

ამ ცვლილებამ გაზარდა დაინტერესება და გააქტიურა ბაზრის მონაწილეები.

2025 წელი გამოირჩევა უფრო მაღალი ჩართულობით, სერტიფიკატების მიზნობრივი გაცემითა და მოხმარებით, რაც
განაპირობებს ბაზრის უფრო სტრუქტურირებულ და გამჭვირვალე ფუნქციონირებას.

კერძოდ: 2025 წლის დასაწყისში გენერაციის ობიექტის მოთხოვნით გაიცა 466 618 ერთეული სერტიფიკატი, ხოლო გაუქმდა
376 031 ერთეული.

წლის ჭრილში ტრანზაქციების რაოდენობა:

სულ განაცხადები: 35

2023 წელი იყო პროექტის საწყისი ეტაპი, რამაც განაპირობა სერტიფიკატების მაღალი რაოდენობით გაცემაც — 6 მილიონზე
მეტი ერთეული. გაუქმებები იყო მინიმალური, ხოლო მცირე რაოდენობით ერთეულების გამოთხოვა დაკავშირებული იყო
პლატფორმის მონაცემების ინტეგრაციასთან. ცნობადობის დაბალი დონის გამო, 2023 წელს გაცემული სერტიფიკატების
დიდ ნაწილს ვადა გაუვიდა 2024 წელს.

2024 წელს, სიტუაცია უფრო სტაბილური გახდა — გაიზარდა როგორც მომხმარებელთა აქტიურობა, ისე სერტიფიკატებზე
მოთხოვნა. ცნობადობის ამაღლებამ გამოიწვია გაუქმებული ერთეულების რაოდენობის ზრდაც.

მწარმოებელი
23

მსხვილი მომხმარებელი
6

ტრეიდერი
5

მიმწოდებელი
2

*აღნიშნულ პერიოდში იმპორტი/ექსპორტი არ განხორციელებულა.

*წარმოებული ელექტროენერგიის თითოეული ერთეულისთვის (მგვტ.სთ) მხოლოდ ერთი წარმოშობის სერტიფიკატი
გაიცემა.



ნარჩენი ენერგეტიკული ნაზავი
საქართველოს ენერგეტიკისა და წყალმომარაგების მარეგულირებელი ეროვნული კომისიის „განახლებადი
წყაროებიდან მიღებული ელექტროენერგიის წარმოშობის სერტიფიკატის გაცემის წესის დამტკიცების შესახებ“
2021 წლის 23 დეკემბრის №  58 დადგენილების მიხედვით, სს „საქართველოს სახელმწიფო ელექტროსისტემა“
ვალდებულია, კომისიას წარუდგინოს ნარჩენი ენერგეტიკული ნაზავის გაანგარიშება. ნარჩენი ენერგეტიკული
ნაზავის ანგარიშის მიზანია დადგინდეს, რა წყაროებიდან არის მიღებული ის ელექტროენერგია, რომელიც არ
არის დადასტურებული წარმოშობის სერტიფიკატებით.

გაანგარიშების საფუძველზე ენერგიის წყაროები დაყოფილია 12 კატეგორიად, რომლებიც მოიცავს როგორც
განახლებად წყაროებს მზე, ქარი, ჰიდრო, გეოთერმული, ბიომასა, ასევე ბუნებრივი გაზი, ნავთობი, ბირთვული,
ქვანახშირი და სხვა. ასევე გათვალისწინებულია დაუზუსტებელი წყაროები – როგორც განახლებადი, ისე
წიაღისეული ენერგიის მიმართულებით.

ნარჩენი ენერგეტიკული ნაზავის გამოსათვლელად, უფლებამოსილი ორგანო იყენებს სპეციალურ ფორმულებს,
რომლებიც ითვალისწინებს წინა კალენდარული წლის მონაცემებს. კონკრეტულად კი, ანგარიშში შედის:

თითოეული ენერგიის წყაროზე მომუშავე ელექტროსადგურების მიერ მიწოდებული ელექტროენერგიის
მოცულობა;
იმპორტირებული და ექსპორტირებული ენერგიის მოცულობა და წყაროების წილი;
სერტიფიკატები, რომელთა ვადა ამოიწურა ან გაუქმდა;
წინა წელს გაცემული და გაუქმებული წარმოშობის სერტიფიკატები.

ამ მონაცემებით გამოითვლება, თუ რამდენია ნარჩენი ენერგეტიკული  ნაზავის ჯამური მოცულობა და როგორ
ნაწილდება ის სხვადასხვა ენერგიის წყაროზე. შემდეგ ეტაპზე კი თითოეული ენერგიის წყაროს წილი
გამოითვლება ნარჩენ ნაზავში, რაც იძლევა სურათს – რა წყაროებიდან მომდინარეობს სერტიფიკატებით
დაუდასტურებელი ელექტროენერგია.

გარდა ამისა, დოკუმენტში გათვალისწინებულია დეფიციტისა და პროფიციტის შეფასება. ამისათვის შედარება
კეთდება ნარჩენი ენერგეტიკული ნაზავის ჯამურ მოცულობასა და იმ ელექტროენერგიის რაოდენობას შორის,
რომელიც საბოლოო მომხმარებლებმა მოიხმარეს, მაგრამ არ იქნა დადასტურებული სერტიფიკატებით.

თუ ნარჩენი ნაზავი მეტია დაუდასტურებულ მოხმარებაზე – დგინდება, რომ არსებობს ენერგიის სიჭარბე. ხოლო
თუ ნაკლებია – დგინდება დეფიციტი. ასეთ შემთხვევაში დეფიციტად ითვლება ის ნაწილი, რომელიც მოდის
დაუზუსტებულ წიაღისეულის ელექტროენერგიაზე.

სრული  ინფორმაცია ნარჩენი ენერგეტიკული ნაზავის შედეგების შესახებ:

ანგარიშის ავტორები:

ნუცა ოსიაშვილი  
საერთაშორისო ურთიერთობების და
სისტემათაშორისი ინტერკონექციის

დეპარტამენტი  

ონისე ჭიჭინაძე 
ელექტროენერგიის საბალანსო და დამხმარე
მომსახურებების ბაზრისა და წარმოშობის
სერტიფიკატების მართვის დეპარტამენტი

https://www.gse.com.ge/sabalanso_bazari/warmoshobis_serTifikatebi/narCeni-energetikuli-nazavi
https://www.linkedin.com/in/nutsa-osiashvili-786781238/
mailto:nutsa.osiashvili@gse.com.ge
https://www.linkedin.com/in/onise-chichinadze-798328206/
mailto:onise.chichinadze@gse.com.ge

